
ÎLE-À-LA-CROSSE DENE XARÉ KUĘ NATS’ĮDÉ HA DENE GHĄ NAYAĮTI 
 

YATI ɁEDIRI YATI GHĄ NAYATI BEK’ORET’A CHU LIMARSHI K’ORET’A HA 
 

Yunısı nęn huto ɂı̨łąghe huto nelot’ı̨ne ɂeyer ÎLE-À-LA-CROSSE ɂerıhtł’ıs kuę naı̨dher nı̨dé, 
ɂedırı yatı holı̨ bek’eyǫ́ łtı bet’a ɂeyer hots’ı̨ t’anodher nı̨sı nel ɂası nodhı́ ghonı̨ ɂá. 

For English, pour français, poor en Michif, ohci nehiyawewin: 
info@ILEXSettlement.ca | 1-833-700-7458 

 

Ku ɂedırı t’a dene ghą nayatı sı Canada chu 
Saskatchewan banełt’u ɂeła beghą nayatı sı t’ą Île-à-la-
Crosse dene xare kuę naraı̨dé yunısı due chu 
dadaghelɂa ha. (Ku ɂeyı Île-à-la-Crosse dene xare kuę 
mıssıon school tth’ı́ hulyé huto Île-à-la-Crosse 
resıdentıal school huto “Île-à-la-Crosse ɂerıhtł’ıs kuę”). 

Ɂedırı lımarshı holı̨ k’ı bąnełt’u Canada chu 
Saskatchewan t’ą k’oldé bel holı̨ sı dene ts’ęn nanı̨ ha 
t’ą ɂeyer ɂerıhtł’ıs kuę naraı̨dé sı bets’ęn, ku ɂeyı hel 
tsamba tth’ı́ senı̨t’a ha yunadhe bet’oredhı ha, dene 
yet’orełɂa ha chu t’ok’e naradé sı dene tth’ı ba thęɂą ha. 

Ku ɂeyı lımarshı ɂałų yatı hut’a sı. Ku ɂeyı ɂası bets’ı̨ hųlı̨ 
haılé chu dene ts’ęn nanı̨ haılé denesı̨yanı̨łtı dene 
yek’orı̨ɂą hılé dé. Ku denesı̨yanı̨łtı dene ɂı̨łąghe t’a 
K’oldé k’orı̨ɂą de, ɂeyı t’a K’oldé sı ɂedırı hots’ı̨ beredı 
ha beląghe ha ɂeyer ts’ęn. Ku denesı̨yanı̨łtı dene 
bąnełt’u lımarshı k’orı̨ɂą de, ɂedırı t’a dene ghą nayatı sı 
beląghe ha. 

Ku honezı t’a yatı ɂedırı bek’e dohodı sı: 
• t’a dene beghą Neyatıe sı t’anodhı bası 
• t’a lımarshı hołé beye t’a yatı detł’ıs 
• t’ąt’u denesı̨yanı̨łtı dene t’ąt’u yeghą benı̨ hełtsı ha 
• Ku t’a neba hoɂąsı chu t’a ɂası nenabı̨ thela bets’ı̨ 

ɂası hı̨łchu ha t’ą dene ɂeją Île-à-la-Crosse dene 
xare kuę naraı̨dé nı̨dé. 

Ku ɂeyı hel yatı nenedhe tth’ı́ hųlı̨ sı Ku ɂałų beghą yatı 
horı̨lɂı̨h de ɂeją thela sı ɂeją huto email ɂedırı bets’ęn 
info@ILEXSettlement.ca huto nanı̨le ɂeją 1-833-700-
7458 ɂerıhtł’ıs ha. 

KU ɁEDIRI DENE GHĄ NAYATI K’I ɁEDŁAGHE 
HATS’EDI ɁÁ? 

Ku ɂedırı t’a dene ghą nayatı sı Canada chu 
Saskatchewan t’ą k’oldé bel nodher nı̨ɂá ɂeją Île-à-la-
Crosse dene xare kuę naraı̨dé bel due nodher ɂa bǫ́ łt’e 
sı chu t’a dene k’enı̨ hoɂą nı̨sı thełtsı̨le ɂá. Ku ɂedırı t’a 
dene ghą nayatı Canada chu Saskatchewan bąnełt’u 
hodoreke sı dene ts’ęn nanı̨ ha ɂedırı ha. Ku ɂedırı 
t’anodher sı ɂałų denesı̨yanı̨łtı kuę beghą yaı̨tılé. 

Nah ts’ęn hots’ı̨ dene ɂedırı dene ghą nadayałtı sı: 
• Horelyų dene t’ą ɂeyer naı̨dher: December 9, 2003 

k’e gheną nı̨dé, chu t’ą ɂeyer Île-à-la-Crosse 
ɂerıhtł’ıs kuę naı̨dher nı̨dé honełtą ha – ku t’a ɂası 
hoghedı k’ı “dzı̨ne hut’a ɂerıhtł’ıs kuę” nądaı, ɂeyı 
chu 

• Horelyų t’ą dene ɂeyı bets’ı̨ɂąne hęlı̨ de: yel nadher, 
dene tthıkuı, sekuı hu betthukuɂaze chu bek’ıke t’ą 
Hadaghı̨na hots’ı̨. 

Ku ɂedırıı t’a dene ghą nayatı sı ɂedırı hut’a hats’edı sı, 
ɂeyı huto t’ąt’e ɂa t’ą ɂeyer Île-à-la-Crosse dene xare 
kuę naraı̨de 1860 hots’ı̨ 1976 ts’ęn hut’a sı. Ku ɂedırı hel 
hılé sı t’ą dene Rossıgnol ɂerıthł’ıs kuę naraı̨dé sı hel 
hıle ɂedırı Île-à-la-Crosse ɂerıhtł’ıs kuę hodoghełnı̨ 
betł’esı ghı̨ɂą 1975-76 naré. 

KU ɁEDŁAGHE HATS’EDI ɁA ɁEDIRI LIMARSHI 
HOŁÉ K’Í? 

Bąnełt’u lımarshı hołé k’ı ́ dene ts’ęn nanı̨ ha t’ą ɂeyer 
Naraı̨dé sı ba. Ku t’ą dene December 9, 2003 k’e 
daghena sı hats’edı, kulı ɂeyer tł’ąghé besdołı̨ de, ɂeyı 
tsamba bets’ı̨ɂąne huto t’a bets’ı̨ ɂası hųlı̨ sı ts’ęn nanı̨ 
ha. 

Ku horelyų t’a ɂerıhtł’ıs beghą holı̨ bąnełt’u horı̨lɂı̨h de 
ɂeją thela sı ɂeją huto email ɂedırı bets’ęn 
info@ILEXSettlement.ca huto nanı̨le ɂeją 1-833-700-
7458 ɂeyı ɂerıhtł’ıs ha. 

Canada ɂedırı $27.335 lımiliyą tsamba nı̨ɂą sı t’ą dene 
“Ɂeyer Naraı̨de” bets’ęn. Ku t’ą ɂeyer naraı̨dé sı (t’a 
bets’ı̨ ɂası hųlı huto bets’ı̨ɂąne) bets’ęn Nanı̨ ɂeyı ha: 
• $10,000 lımıl t’ą Haghı̨na ɂeyer ɂerıhtł’ıs kuę 

naı̨dher ha sǫlah nęnę k’aɂų: huto 
• $15,000 lımıl t’ą dene Haghı̨na ɂeyer sǫ́ lah nęnę 

ɂązı ɂerıhtł’ıs kuę naı̨dher dé. 

Ku tsamba k’enelt’ele de horelyų dene ts’ęn nanı̨ ha, t’ą 
dene bets’ęn nanı̨ ha k’aɂų halyé ha. Ku tsamba 
beghodher de, t’ą $27.335 hots’ı̨ yunadhe ha Senı̨t’a ha 
bet’oredhı ha horelyų dene ba. 

Ku ɂeyı tsamba senı̨t’a dene yet’orełɂa ha senı̨t’a ha 
bet’a dene nagheda, sughua ɂehena, sehenųt’a, 
ɂerıthł’ıs kuę bası, Dene Yatı k’onı̨ chu/huto ɂedırı 
benahonı̨ ha t’ą Hadaghı̨na sı belot’ı̨ne tth’ı́ hel t’ok’e 
nadé sı tth’ı ba. Canada $10 lımiliyą tsamba nı̨ɂa ha 
ɂedırı Yunadhé ɂası hołé ha (chu t’a beghodher sı ɂedırı 
Dene ts’ęn nanı̨ hots’ı̨). 

Ku ɂedırı lımarshı hołe k’ı́ $5 lımiliyą nı̨t’a ha bet’a ɂası 
hołé ha chu $5 lımiliyą tsamba Saskatchewan beghą 
nayatı ha (kulı Saskatchewan bel lımarshı holı̨ de ɂeyı 
bedı̨ ha denesı̨yanı̨łtı t’a nołther gharé ɂedırı nodhı ha.) 

Ku dene ts’edarenı̨ ha t’a Canada naıyełnı̨ k’ı ɂedırı hası̨ 
$8.5 lımılıyą chu tax t’a Dene Hadaghı̨na hots’ı̨ tsamba 

hıłchu haılé huto yunadhe ha Senı̨t’a hots’ı̨. Ku t’ą dene 
ts’edarenı̨ dene t’a bets’ęn nanı̨ k’ı tthenę ts’ęn hots’ı̨ 
hası̨ lımarshı holı̨ hel hıle t’a Canada bel holı̨ chu 
Canada ɂeyı tthenę naıyełnı̨ ha. 

Saskatchewan $40.2 lımiliyą nałnı̨ ɂedırı lımarshı holı̨ 
ts’ęn t’a beghą nayatı hots’ı̨ Ku ɂedırı lımarshı hołe k’ı 
chu tsamba dene ts’ęn nanı̨ sı t’a hotthé due nodher nı̨sı 
bena dene ts’ęn nanı̨ ha: dene ɂeyer naı̨dé ha hu; t’ą 
daghelɂa hu; dene nadagheda ha hu, sughua ɂehena 
hu, ɂerıhtł’ıs kuę hu, beyatıe hu, dene ch’alanı̨ye chu 
benahonı̨ ha; ɂeyı hel dene ts’edarenı̨ chu lımarshı xa. 
Ku t’ą ɂedırı dene ghą nayałtı hadanı̨dhęn hu ɂeyı $40.2 
lımiliyą tsamba nadarelyé ha. 
• t’atthé hadé, dene ts’ęn t’a ɂeyer naraı̨dé sı bets’ęn 

nanı̨ t’ą dadaghelɂa huto hosłı̨ne ha bel due nodher 
hu ɂeją Île-à-la-Crosse dene xare kuę naraı̨dé nı̨sı 
bel, $50,000 lımıl hots’ı̨ $235,000 lımıl hots’ęn t’ąt’u 
due halya gharé. 

• nah hadé, t’ą Dene Hadaghı̨na tth’ı́ dzı̨ne hut’a 
ɂeyer naraı̨dé de/hadaghı̨na sı nąne tedhe naraı̨de 
tth’ı bel ha; ɂeyı hel 

• Dene ts’edarenı̨ dene $8.5 lımiliyą tth’ı bets’ę̨ n nanı̨ 
ha. 

T’a ɂeyı tsamba Bek’e daht’a ha k’ı, hųlı̨ de, t’anełt’e 
hotthe dene ts’ęn naraı̨nı̨ ghare bek’oją t’a nanı̨ chu 
bet’orı̨dher sı beghodher de hots’ı̨ ha. 
Ku t’a ɂałų hozelɂı̨h $1 lımiliyą bet’a ɂası hołe ha ɂedırı 
tsamba ghetł’el ha, ɂeyı ɂedırı lımarshı hots’ı̨ hılchu ha 
ɂeyer de t’a dene bets’ęn nanı̨ ɂedırı hots’ı̨. Ku ɂedırı 
dene ts’edarenı̨ ha tsamba ɂedırı lımarshı hots’ı̨ hılchu 
ha, t’ąt’e ɂa hade ɂedırı lımarshı holı̨ k’ı ́“horelyų ɂası hel” 
holı̨ ɂa (Canada bel holı̨ k’esı hıle). 

KU ɁEDIRI K’ĮNĮ ɁEDŁANÓDHI HA? 
Ɂeyı ɂa March 30-31, 2026 Saskatoon Kıng’s Bench 
dene nale behayatı ha denesı̨yanı̨łtı dene betł’ese, ɂeyı 
t’ayılé walı sı ha nųt’a, ye k’oreɂa huto ɂı̨le ha ɂedırı nake 
lımarshı ghą. Ku t’a beghare hołe ɂası hųlı̨ hadé ɂedırı 
lımarshı nezų honı̨dhęn k’ı́, ɂełtth’ı́ hu, chu t’ą dene 
hadaghı̨na beba nezų belot’ı̨ne tth’ı́ beba ɂedırı ghare 
sı. 

Denesı̨yanı̨łtı dene ɂedırı ghą benı̨ hełtsı ha t’a dene 
ts’edarenı̨ dene bets’ęn nanı̨ t’ą dene ts’ı̨nı̨ ha (dene 
ts’edarenı̨ dene ɂedırı t’a dene ghą nadayałtı ha 
ɂeghadalaı̨na sı dųhų ts’ęn). Ku t’a tsamba hodoreke 
ɂedırı sı: 

• $8.5 lımiliyą tax hel Canada naıyełnı̨ ha, tthenę 
t’a lımarshı holı̨ hots’ı̨le; ɂeyı hel 

• $8.5 lımiliyą, Saskatchewan naıyełnı̨ ha ɂedırı 
$40.2 lımılıyą nı̨t’ą hots’ı̨. 

Dene hadaghı̨na chu bets’ı̨ɂąne dene ɂeyı ɂı̨ła kulı 
naıyełnı̨ haılé. Ɂedı̨nı̨ bets’edı ha dene ts’ęn nałnı̨ haılé 
bets’ęn nanı̨ chu ɂałų dene ghą nayałtı haılé. 

Ku denets’edarenį dene t’ą ɂedırı ghą nadayałtı bets’ęn 
nanı̨ ha hodoreke ha ɂedırı hanełt’e $10,000, t’ą ha dene 
k’enedaredé sı ts’ęn chu nąnı̨ dene Île-à-la-Crosse 

hots’ı̨ dene betł’esı ɂedırı ghą yatı tth’ı ́bets’ęn nanı̨ yunı̨ 
t’a ɂedırı k’enaı̨dé sı ba. Ɂedırı tsamba nanı̨ ha k’ı 
Canada del tthenę ts’ęn beghą yaı̨tı, ɂeyı hel tthenę 
ts’ęn nanı̨ ha ɂedırı lımarshı hots’ı̨le. 

KU ɁEDŁAGHE SEBA HOɁĄ ɁA CHU T’A 
ɁEŁK’ECH’A HŲLĮ SI? 

Ku ɂeyı hobası dene hel yawústı nı̨dhęn de ɂałų ɂedırı 
beghą henerúsnı̨ nı̨dhęn de, t’ą dene ts’edarenı̨ ɂedırı 
ts’erenı̨ bets’ęn yawųłtı ɂeją ɂerıhtł’ıs beląghe dehtł’ıs. 

Ku hotıe deghare yatı k’enelt’e nets’ı̨ ha nı̨dhęn de t’ąt’u 
nets’edı bası huto denesı̨yanı̨łtı dene ɂedırı bąnełt’u 
k’orı̨ɂą de, nezı chu t’ok’e naı̨dher sı ghą yatı nųɂa la 
dene ts’edarenı̨ dene bel huto t’ą betł’ese tsamba nanı̨ 
Deloıtte bets’ę̨ n neghą yatı nųɂá. 

1. Ɂası hestsı hılé hú 
Ku ɂedırı bek’orı̨ɂą de t’a lımarshı neba nı̨lya k’I chu t’a 
dene ts’edarenı̨ dene bets’ęn nanı̨ ha, chu ɂedırı tsamba 
bedatedhe nanı̨ hozeké hel, dųhų ɂası nełtsıle kulı 
ɂesǫt’ıle sı. 

2. Bets’ų yatı núsɂá nı̨dhęn de 
Ku ɂedırı bedéze nı̨dhı̨ de t’a lımarshı holı̨ Canada chu 
Saskatchewan bel holı̨ k’ı́ huto t’a dene ts’edarenı̨ dene 
bets’ęn nanı̨ ha dene xa nadarełya ha, chu ɂedırı 
tsamba bedatedhe nanı̨ hozeké hel, chu denesı̨yanı̨łtı 
dene ɂı̨le henı̨ ha nı̨dhęn de, ɂeyı t’a bets’ų nı̨dhęn sı 
bası yatı nı̨ɂa ha neba hoɂąsı. Ku denesı̨yanı̨łtı dene 
horelyų t’a dene ɂı̨le danı̨dhęn sı yatı nełɂı̨h ha benı̨ 
hełtsı ts’ęn tth’ú. 

March 29, 2026 ts’ęn neba hoɂąsı ɂedırı bets’ų yatı 
núsɂa nı̨dhęn ɂeyer ts’ęn. T’a ɂerıhtł’ıs chu t’ąt’u senelé 
ha ɂeją thela, huto emaıl hanelé 
info@ILEXSettlement.ca huto nanı̨le dųłtsı ɂeją ts’ęn 1-
833-700-7458. 

3. Ku nı̨łɂı̨h huto nel ɂedırı nayatı horı̨lɂı̨h de 
Ku nı̨łɂı̨h horı̨lɂı̨h t’oho ɂedırı bası beghą yatı hadé, ɂeyer 
naı̨gha horı̨lɂı̨h de, Saskatoon denesı̨yanı̨łtı kuę nodhı 
ha 520 Spadina Cres E. Saskatoon, March 30-31, 2026 
k’e 10 a.m. bonıdhı́. Ɂeją tth’ı́ nı̨łɂı̨h ha neba hoɂą. 

Ku t’ą dene hudél huto bets’ı̨ɂąne dene ɂedırı dene nale 
hadayałtı hodorelɂı̨h de ba hoɂą hası̨ ɂedırı lımarshı bası 
huto t’ą dene ts’edarenı̨ dene bets’ęn nanı̨ ghą ɂeyer 
nı̨ya de neba hoɂą ha tsątsąne benı̨ hųlı̨ k’e tth’ı́. 

Ku nı̨łɂı̨h horı̨lɂı̨h huto Denesı̨yanı̨łtı dene bel yanełtı ha 
nı̨dhęn de, ɂeją bek’ı̨łnı̨ ɂeją thela huto email 
info@ILEXSettlement.ca huto nanı̨le ɂeją dųłtsı 1-833-
700-7458 March 24, 2026 tł’ąghe. 

---------------------------------------------------------------------------------------------------------------------- 
ɁAŁŲ BEGHĄ YATI HORĮLɁĮH DE 

Ku ɂedırı hobası yatı horı̨lɂı̨h de t’a lımarshı holı̨ hots’ı̨ ɂeją t’ą betł’ese nųt’ą sı nųłɂı̨h la ɂeją thela huto email 
info@ILEXSettlement.ca huto nanı̨le ɂeją dųłtsı 1-833-700-7458. Dene ts’edarenı̨ dene bel yawústı nı̨dhęn de, t’ą 
dene ts’edarenı̨ dene sı nets’enı̨ ha nadarełya sı ɂeją. Ku ɂeyı hade nanı̨le bel yanełtı ha ɂedırı t’anodhı sı ghą huto 
t’a lımarshı hok’enats’edé ghą yatı horı̨lɂı̨h de. 

Sotos LLP dene ts’edarenı̨ dene 
55 University Ave, Suite 600 
Toronto, ON M5J 2H7 
namaya@sotos.ca 
1-888-684-5545 (nanı̨le) 

Goldblatt Partners LLP dene 
ts’edarenı̨ 
20 Dundas St. W., Suite 1039 
Toronto, ON M5G 2C2 
esmith@goldblattpartners.com 
1-855-214-7557 (toll-free) 

Merchant Law Group LLP dene 
ts’edarenı̨ 
2401 Saskatchewan Dr., Suite 100 
Regina, SK S4P 4H8 
ilex@merchantlaw.com 
306-271-2896 

